
séiert um Gesetz an duerfir ass se nach net fina­
liséiert.
D’Garantie deckt 85 % vum Risiko of, also de 
Montant, dee geléint ass, plus d’Zënsen, an dat 
bis zu enger Limitt vun 2,5 Milliarden Euro. 
15 % vum Risiko gi vun de Finanzinstituter ge­
droen. Dëse Prozentsaz ass am Austausch mat 
de Banken ausgehandelt ginn. Andeems d’Ban­
ken och en Deel vum Risiko droen, iwwerhuele 
si e Stéck Verantwortung a si sinn natierlech 
motivéiert, fir d’Dossiere weider seriö unzepa­
ken, wat natierlech de Risiko vum Staat erof­
setzt.
Weider ass nach ze bemierken, dass eng Bank 
hir aktuell Prêten net mat deene Prêten ersetze 
kann, déi vun der Garantie ofgedeckt sinn. 
D’Banke maachen och weider d’Analys vun 
den Dossieren. Dat ass de Finanzinstituter hiert 
Handwierk, hire Metier. Dat kënne si besser wéi 
de Staat.
Da sief och preziséiert, dass net jiddereen esou 
e garantéierte Prêt kritt. D’Problemer, déi de 
Betrib huet, musse mat der Kris, déi de Virus 
ausgeléist huet, direkt zesummenhänken. Well 
et e Kreditt ass, mussen d’Banke sech verge­
wësseren, dass de Betrib och iwwerhaapt capa­
bel ass, fir dësen erëmzebezuelen. Verschidde 
Betriber sinn iwwregens ausgeschloss. An zwar 
sinn dat déi, déi un den Immobiliesecteur ge­
bonne sinn. Et geet jo schliisslech drëm, fir 
d’Realwirtschaft ze ënnerstëtzen an net speku­
lativ Tendenzen am Immobilieberäich. An en­
ger änlecher Logik sinn och SOPARFIen ausge­
schloss. D’Aidë fir déi Firmen, déi virum 1. Ja­
nuar 2020 a finanzielle Schwieregkeete waren, 
falen net ënnert de Champ d’application vun 
dësem Gesetz. Hei gëtt sech op dat euro­
päescht Recht beruff, an zwar d’Reglement 651 
vun der EU­Kommissioun vum 17. Juni 2014.
De maximale Montant vum Kreditt läit bei 
25 % vum Ëmsaz vum Betrib, deen 2019 fest­
gestallt gouf oder dat lescht Joer, wat erfaasst 
gouf. Fir déi jonk Betriber, virun allem am Start­
upberäich, kann de maximale Prêt net dat Due­
belt vum järleche Coût salarial iwwerschreiden. 
Abegraff sinn hei déi sozial Laaschten an 
d’Käschte vum Personal, dat um Site vum Be­
trib schafft, mee offiziell als Sous­traitant be­
truecht gëtt. D’Referenzjoer ass d’Joer 2019 
oder dat lescht erfaasst Steierjoer.
Wann de Betrib 2020 gegrënnt gouf, da gëtt 
de järleche Coût salarial gekuckt, dee fir déi 
éischt zwee Aktivitéitsjoren estiméiert gouf. Et 
kann een de Prêt mat dem Moratoire op de 
besteeënde Kreditter kombinéieren. Dobäi kën­
nen also och nach Aidë kommen, dat awer 
nëmmen an de Limitte vum europäesche 
Recht, also aktuell maximal 500.000 Euro am 
Kader vun der De­minimis­Formel.
E Beispill: E Kleedergeschäft huet missen den 
18. Mäerz seng Diere wéinst der Kris zoumaa­
chen. Säi Patron kann also eng direkt Hëllef vu 
5.000 Euro kréie plus de Chômage partiel fir 
seng Salariéen, dann eng Avance vu maximal 
500.000 Euro, déi zréckzebezuelen ass, dann e 
Prêt mat staatlecher Garantie souwéi all aner 
Mesure, wéi zum Beispill de Moratoire op de 
Remboursementer vun engem Kreditt.
De Staat imposéiert fir d’Kreditter keng Zëns­
sätz. An der Konventioun, déi mat der ABBL 
ausgehandelt gëtt, sollen d’Banke sech awer un 
d’Tauxe vum Marché halen. Dës leien norma­
lerweis ronderëm 2 % bis 3 %, dat a Fonctioun 
vun der Gréisst vum Betrib, vum Montant a 
vun der Dauer vum Prêt. D’Garantie gëtt no 
engem Barème bezuelt, dee vun der Gréisst 
vum Betrib an der Dauer vum Prêt ofhänkt. Déi 
europäesch Texter imposéieren de Prinzip vun 
der Berechnung vun der Primm.
Fir kleng a mëttelgrouss Betriber, fir de Mëttel­
stand also, ass d’Prime de garantie follgender­
moosse fixéiert: 25 Basispunkte bis zu enger 
maximaler Maturitéit vun engem Joer, 50 Basis­
punkte bis zu enger maximaler Maturitéit vun 
zwee bis dräi Joer, 100 Basispunkte bis zu 
enger maximaler Maturitéit vu véier bezéiungs­
weis fënnef a sechs Joer.
Kommt, mir huelen direkt e Beispill fir ze ver­
stoen, wat dat konkreet heescht! Leider hunn 
ech elo keng Tafel, fir alles dropzeschreiwen. 
Ech wëll elo net hei de Professer spillen, mee 
ech versichen awer, dass mer et alleguer ver­
stinn ­ ech schléisse mech net aus.

3. 7545 - Projet de loi visant à 
mettre en place un régime de garan-
tie en faveur de l’économie luxem-
bourgeoise dans le cadre de la pan-
démie Covid-19
Den éischte Punkt vum Ordre du jour vun haut 
de Moien ass de Projet de loi 7545 iwwer e 
 Garantieregimm fir déi national Ekonomie am 
Kader vun der Covid­19­Pandemie. D’Riedezäit 
ass nom Basismodell festgeluecht. Et hu sech 
schonn ageschriwwen: den Här Laurent Mosar, 
d’Madamm Simone Beissel, den Här Claude 
Haagen, den Här Charles Margue, den Här Roy 
Reding an den Här Sven Clement. D’Wuert 
huet elo de Rapporteur vum Projet de loi, den 
honorabelen Här André Bauler. Här Bauler, Dir 
hutt d’Wuert.
Rapport de la Commission des Finances et 
du Budget

 M. André Bauler (DP), rapporteur.- Här 
President, Dir Dammen an Dir Hären, fir 
d’éischt wëll ech Iech, Här President, Merci 
soen, dass Der mer e bësse méi Riedezäit gitt, 
fir dëse Projet virzestellen, deen net iwweraus 
komplex ass, mee deen awer verschidden Er­
klärunge verlaangt an deen och e gewëssene 
Käschtepunkt huet. Merci, Här President.
De Gesetzesprojet 7545 schreift sech an eng 
Rei vu Moossnamen an, déi d’Regierung geholl 
huet, fir eis national Wirtschaft an der Kris ze 
ënnerstëtzen. De sougenannte Prêt, dee vum 
Staat garantéiert gëtt, däerf also net als eng 
isoléiert Mesure gekuckt ginn; en ass villméi en 
Element an engem groussen Ensembel vun 
Hëllefsinstrumenter.
Wärend der Kris vun 2008 war och eis Finanz­
plaz schwéier vun de Konsequenze vun der 
amerikanescher Subprimekris getraff ginn. 
Haut awer ass d’Bankewiesen en Deel vun der 
Léisung. D’Banke sinn déi Instituter, déi dem 
Staat kënnen hëllefen, fir den Entreprisen zur 
Säit ze stoen. D’Banken huelen also hir Respon­
sabilitéiten. Ronn 7.000 Moratoirë si scho fir 
sechs Méint an engem Cumul vun 2 Milliarden 
Euro accordéiert ginn. Dës Moratoirë sti voll a 
ganz an de Bicher vun de Banken. De Staat ga­
rantéiert dës also net.
De garantéierte Prêt gesellt sech elo bei dës 
Moratoiren. Dëst Instrument ass natierlech eng 
Iwwergangsléisung. Et geet drëms, fir mat 
 dëser Hëllef d’Kris duerchzestoen, ze iwwer­
brécken, fir dann nees de Start ze finanzéieren. 
D’Garantie viséiert d’Prête vun Entreprisen, déi 
duerch d’Coronakris a finanziell Schwiereg­
keete gerode sinn, a wäert déi Kreditter ofde­
cken, déi tëscht dem 18. Mäerz an dem 31. 
Dezember dëses Joers accordéiert ginn. Dës 
Kreditter kënne maximal iwwer sechs Joer 
lafen.
Wéi fonctionéiert de Mechanismus, deen dëse 
Projet virgesäit? Fir d’éischt geet de Betrib bei 
d’Bank an erkläert hir seng finanziell Situatioun. 
Da bewäert d’Bank, zesumme mat dem Client, 
dës Situatioun a sicht déi passend Léisung fir 
de Betrib. Dat kann entweeder e Produit vun 
der SNCI, dem Office du Ducroire oder der Eu­
ropäescher Investitiounsbank sinn.
Dës Instrumenter gëtt et scho laang. Si ginn 
am Exposé des motifs opgezielt, stinn awer net 
expressis verbis an engem Artikel vun dësem 
Gesetzesprojet. Wann et keent vun dësen Ins­
trumenter ass, da gëtt et de klassesche Wee 
vum Bankkreditt, also e Prêt, eng Kredittlinn 
oder en Investitiounskreditt. An deem Fall ent­
scheet d’Bank, ob si dee ganze Risiko dréit oder 
ob si dann d’Garantie vum Staat freet, esou wéi 
d’Gesetz dat virgesäit.
Et entsteet keen neien Typ vu Kreditt. Et geet 
just drëm, dass d’Banken hir Prête vun der Ga­
rantie vum Staat kënnen ofgedeckt kréien, dass 
si also dovunner profitéiere kënnen. Am Fall 
vun engem Kreditt mat Staatsgarantie zitt 
d’Bank hir normal Prozedur mat enger Analys 
vum Dossier duerch. Wa se de Prêt gutt­
heescht, dann notifiéiert si dëse mat Hëllef vun 
engem informatesche System bei der Tresorerie 
vum Staat. Si bezilt der Tresorerie d’Primm vun 
der Garantie. D’Garantie ass automatesch uge­
holl, wann d’Primm bezuelt ass a wa keen Avis 
contraire vun der Tresorerie virläit. D’Tresorerie 
vum Staat notifiéiert de Prêt bei der Europäe­
scher Kommissioun.
Kënnen all d’Banken op dës Garantie zréckgräi­
fen? Jo, mee ënnert der Bedéngung, dass se 
eng Konventioun mat der Tresorerie ënner­
schriwwen hunn. Dës gëtt an dësen Deeg mat 
der Bankenassociatioun ausgehandelt. Si ba­  www.chd.lu 469

(La séance publique est ouverte à 09.01 
heures.)

1. Ouverture de la séance publique
 M. Fernand Etgen, Président.- Ech maa­

chen d’Sitzung op.
Huet d’Regierung eng Kommunikatioun ze 
maachen?

 M. Pierre Gramegna, Ministre des Fi-
nances.­ Nee, Här President.

2. Dépôt d’une proposition de loi 
par M. Léon Gloden

 M. Fernand Etgen, Président.- Da ginn 
ech d’Wuert direkt un den honorabelen Här 
Léon Gloden fir den Depot vun enger Proposi­
tion de loi. Här Gloden, Dir hutt d’Wuert.

 M. Léon Gloden (CSV).- Merci, Här 
 President. Ech géif gär eng Proposition de loi 
deposéieren. Ech soen et direkt: „Et huet 
näischt mat Corona ze dinn.“ Et geet ëm d’Ge­
setz iwwert d’Handelsermächtegungen, wat 
mer 2011 ofgeännert hunn a wou mer d’No­
tioun vum Lien réel agefouert hunn. Déi Per­
soun, déi eng Handelsermächtegung kritt, 
muss e Lien réel mat der Gesellschaft hunn.
An am initiale Projet stoung deemools, datt 
och de Mandataire kéint esou eng Autorisation 
d’établissement kréien. Dunn huet de Staatsrot 

säin Avis ofginn an en huet do deemools ge­
mengt, datt den Direkter, deen och am Text 
steet, an de Mandataire dat selwecht wieren, 
an dunn ass leider de Mandataire erausgeholl 
ginn.
Dat heescht konkreet haut: Een, deen Adminis­
trateur an enger Gesellschaft ass an dee kee 
Statut als Employé huet, well e kee Lien de 
 subordination huet, ka keng Handelsermächte­
gung kréien, wann d’Gesetz strikt applizéiert 
gëtt. Dat féiert ganz oft zu Diskussiounen an zu 
Schwieregkeeten, well eebe vill Leit, déi eng 
Han delsermächtegung wëllen ufroen, net 
d’Kon ditiounen erfëllen, déi duerch d’Jurispru­
denz festgesat sinn ­ Salarié ze sinn ­, an eeben 
och oft wëllen Independant bleiwen.
An duerfir maachen ech dës Proposition de loi, 
dass mer an den Text erëm de Mandataire 
eranhuelen, wéi et am Ufank deemools 2011 
am Projet de loi war. Dat ass och eng Vereinfa­
chung. Et sinn och ganz oft auslännesch Entre­
prisen, déi sech hei nidderloossen, fir déi dat 
do, den aktuellen Text, en Hindernis ass.
Merci.
7564 - Proposition de loi portant modification de 
la loi modifiée du 2 septembre 2011 réglemen-
tant l’accès aux professions d’artisan, de com-
merçant, d’industriel ainsi qu’à certaines profes-
sions libérales

 M. Fernand Etgen, Président.- Merci, Här 
Gloden.

Présidence :  M. Fernand Etgen, Président

